
Mae fframwaith adfer natur presennol Cymru wedi methu ag atal colli bioamrywiaeth 
dros y degawd diwethaf. Dylai Llywodraeth newydd Cymru gryfhau’r fframwaith 
drwy adeiladu ar arfer gorau rhyngwladol i greu targedau bioamrywiaeth newydd sy’n 
gyfreithiol rwymol gyda dyletswydd draws-Lywodraeth i’w cyflawni.

PRIF GANFYDDIADAU

• Mae gosod y fframwaith bioamrywiaeth byd-
eang ôl-2020 yn CBD COP15 eleni yn adeg 
dyngedfennol i Gymru ymrwymo i’w thargedau 
uchelgeisiol a rhwymol ei hun ar gyfer gweithredu 
yn y wlad hon.

• Gan nad oes fframwaith cyfreithiol, nid yw 
targedau bioamrywiaeth blaenorol wedi’u 
cyflawni. Mae gwneud targedau’n gyfreithiol 
rwymol a’u hymgorffori ar draws y Llywodraeth 
yn hanfodol ar gyfer llwyddiant.

• Mewn meysydd polisi a mannau lle mae targedau 
clir a rhwymol wedi’u cyflwyno, maent wedi bod 
yn gatalydd ar gyfer gweithredu a chynnydd mwy 
effeithiol.

• Rhaid i dargedau adlewyrchu cyfrifoldebau Cymru 
dros ei hymdrech i adfer natur yn rhyngwladol a 
mynd i’r afael â’i hôl troed ecolegol byd-eang.

• Ceir cefnogaeth gan y sector busnes ac achos 
ariannol clir dros fuddsoddi ar frys mewn adfer 
natur, a chefnogaeth y cyhoedd yng Nghymru ar 
gyfer targedau adfer natur.

Mae natur dan fygythiad, gyda’r Adroddiad ar 
Gyflwr Adnoddau Naturiol (SoNaRR) a gyhoeddwyd 
yn ddiweddar ar gyfer Cymru yn datgan bod “y 
duedd gyffredinol yn un o ddirywiad difrifol, sy’n 
adlewyrchu’r sefyllfa fyd-eang ac argyfwng natur 
a gydnabyddir yn rhyngwladol”. Mae gan Gymru 
fframwaith deddfwriaethol blaengar i annog 
gwelliannau amgylcheddol, ond hyd yma nid oes 
ganddi’r strwythur ffurfiol i osod targedau rhwymol 
realistig ac ymestynnol i atal colli bioamrywiaeth, a 
chynllunio i adfer yr hyn a gollwyd. Mae manteision 
mabwysiadu targedau bioamrywiaeth i Gymru wedi 
cael eu cydnabod gan Bwyllgor CCERA, gydag 
argymhelliad yn Adroddiad Etifeddiaeth y Bumed 
Senedd y dylai Llywodraeth nesaf Cymru “gyflwyno 

CRYNODEB O’R ADRODDIAD

targedau i atal y dirywiad ac adfer bioamrywiaeth”.

Mae llywodraethau ledled y byd wedi mabwysiadu 
targedau i gyflawni amcanion polisi allweddol 
mewn sawl maes economaidd, cymdeithasol 
ac amgylcheddol. Mae angen yr un ffocws ar yr 
argyfwng ym myd natur. Mae’r Confensiwn ar 
Amrywiaeth Fiolegol (CBD) COP15 yn cael ei gynnal 
yn ddiweddarach yn 2021 i adolygu cynnydd yn 
erbyn amcanion y CBD, gyda’r gwledydd sydd wedi 
llofnodi’n bwriadu negodi a chytuno ar dargedau 
newydd am y degawd nesaf i adfer natur. Dyma’r 
amser i Gymru adnewyddu ac ysgogi ei chamau 
gweithredu dros natur a rhoi’r strwythur ar waith i 
sicrhau adferiad. Byddai targedau natur yn fodd i 

PRIF ARGYMHELLION

Prif argymhelliad yr adroddiad yw cyflwyno set uchelgeisiol, gyfreithiol rwymol o dargedau 
hirdymor a dros dro i sicrhau adferiad natur yng Nghymru erbyn 2022, gan gynnwys 
amgylcheddau dŵr daearol, croyw a morol. 

Mae dadansoddiad o dargedau bioamrywiaeth o bob rhan o’r DU ac yn rhyngwladol yn awgrymu bod yn rhaid 
i fframwaith adfer natur llwyddiannus gynnwys targedau ecolegol ar helaethrwydd rhywogaethau, risg o ran 
dosbarthiad a diflaniad rhywogaethau, ac ansawdd a niferoedd cynefinoedd. Er mwyn sicrhau bod y nodau 
ecolegol hyn yn cael eu cyflawni, dylai’r targedau penodol hyn gynnwys rhwydweithiau adfer natur cadarn 
i wella cysylltedd; atebion sy’n seiliedig ar natur i newid hinsawdd sy’n sicrhau manteision i rywogaethau a 
chynefinoedd; a chymryd camau i brif ffrydio targedau adfer natur ar draws portffolios y Llywodraeth. 

Dylai’r fframwaith cyfreithiol gynnwys:

• Dyletswydd newydd gynhywsfawr ar Lywodraeth Cymru i ymgorffori ac integreiddio adferiad natur a 
diogelu’r amgylchedd ar draws y Llywodraeth, gan fynegi’r amcanion allweddol i’w cyflawni erbyn 2050.

•    Dyletswydd i atal a dechrau gwrthdroi colli bioamrywiaeth erbyn 2030 a sicrhau adferiad erbyn 2050. 

• Dyletswydd i osod targedau hirdymor a dros dro drwy fframwaith wedi’i lywio gan arbenigedd annibynnol 
a chyngor gwyddonol, yn unol â’r rhai a osodwyd yn fframwaith CBD ôl-2020 hyd at 2030.

• Is-ddeddfwriaeth sy’n sefydlu cynllun cynhwysfawr gyda thargedau CAMPUS priodol, yn amodol ar 
adolygiad ac adroddiadau rheolaidd, gyda threfn graffu ar lefel uchel, i gynnal cynnydd.

• Gofyniad cyfreithiol ar Weinidogion i sicrhau bod y targedau’n cael eu cyflawni, er mwyn helpu i dorri’n 
rhydd o’r cylch ‘rhy ychydig yn rhy hwyr’ sydd wedi llesteirio’r broses o hybu bioamrywiaeth hyd yma.

Gymru ddangos tystiolaeth o’i chynnydd a darparu 
dull o harneisio egni, arloesedd ac ymdrechion pob 
sector a rhanddeiliad i wneud Cymru’n lle gwell i 
natur a phobl.
 
Drwy ystyried datblygu targedau bioamrywiaeth yn 
rhyngwladol ac yn y wlad hon dros y ddau ddegawd 
blaenorol, a llwyddiant targedau mewn sectorau polisi 
cyhoeddus eraill, mae’r adroddiad hwn yn ystyried pa 
wersi y gellir eu dysgu i helpu i ddatblygu set gadarn 
o dargedau i sbarduno adferiad natur yng Nghymru.

• Yn Seland Newydd a’r Iseldiroedd, mae 
targedau a bennwyd gan lywodraethau yn neilltuo 
adnoddau sylweddol i greu ac adfer cynefinoedd ar 
raddfa fawr, gan arwain at dirweddau mwy gwydn a 
chreu swyddi newydd.

• Yma yng Nghymru, mae targedau uchelgeisiol 
wedi codi cyfraddau ailgylchu fel bod Cymru bellach 
ar y blaen yn y DU, yn ail yn Ewrop ac yn drydydd yn 
y byd ar gyfer cyfraddau ailgylchu gwastraff cartref. 
Mae targedau cyfreithiol ar gyfer newid hinsawdd 
gydag adolygiadau a monitro rheolaidd yn sbarduno 
cynlluniau datgarboneiddio traws-Lywodraeth.

Gweld Adroddiad Llawn Yma

